
Dié van julle wat weens 
omstandighede, nie die 
voorreg gehad het om 
hierdie “besonderse en 
wonderlike” kamp by te 
woon nie, het beslis iets 
buitengewoons gemis!! 
 
Voordat ons by die 
“detail” van die kamp 
uitkom, is dit belangrik 
om te noem, dat die sukses 
van elke geleentheid/ 
kamp, afhang van die 
beplanning, organisering en 
uitvoering van die doelwit.  
 
Hieraan is volkome voldoen 
en vandaar die sukses van 
die onvergeetlike naweek.  
Agter al hierdie sukses, is 
entoesiastiese lede be-
trokke.  Derhalwe wil ons 
eerstens ons “Kamp-
kommandante” Wim & 

Margriet v.d. Berg en Fritz 
en Etrishia Crous geluk 
wens met wat bereik is.  
Feit is, dat hulle op hulle 
eie nie daarin kon slaag 
nie.  Met die talentvolle en 
bereid-volle senior burgers, 
binne Rietvallei, se volle 
onder-steuning, kon dit wat 
bereik is, bereik word.  Ons 
wil namens die bestuur, vir 
elkeen wat `n bydrae 
gelewer het, hoe klein of 
groot dit was, van harte 

bedank vir wat ons 
ervaar en kon geniet 
het.  
 
Hierdie reëlings het 
als, in agneming van 
die natuur elemente, 
naamlik die stort reën 
wat ons Vrydagmiddag 
en Sondagoggend 
ervaar het, plaas-
gevind.  Dit is deel 
van die Skepping en 
ons aanvaarbaar dít, 

as jy lief is vir kamp.  Groot 
dank aan die kamp be-
stuurder, Francios 
Liebenberg, wat die lapa vir 
ons aktiwiteite beskikbaar 
gestel het, soos boekevat en 
die onthaal van ons “senior-
senior burgers” en ons 
Sondagafsluiting.  
 
Dit bring ons tot by die 
aanloop- en dit wat Saterdag 
26 Maart 2011, tydens 
Rietvallei se jaarlikse “Senior 
Burgerdag” plaasgevind het: 
 
Soos alombekend begin ons 
aktiewe senior burgers, al `n 
gegewe kamp, vanaf 
Woensdag, omdat ons die 
“tyd het en nie soseer die 
geld nie” maar seer sekerlik 
omrede ons vir mekaar lief is 
en mekaar se samesyn/ 
geselskap geniet. 
 
 
 



 
Al die reëlings vir die ontvangs 
en onthaal van ons “afgetrede 
senior burgers”, wat om die 
een of ander omstandighede 
nie meer ons kampe kan 
bywoon nie, word weereens 
hersien.  Daar is al Donderdag 
met entoesiasme met die 
maak van gemmerbier en 
ander voorgeregte begin. Dit is 
nou behalwe die pannekoek en 
maalvleisvulsel wat Vrydag-
aand aan al die kampgangers 
verkoop is.  Dit was smaaklik 
en net so groot sukses.  Almal 
kon genoeg kry, soveel so, dat 
ons Saterdag vir ontbyt nog 
daarvan kon eet. 
 
Die groot dag het aange-
breek!!. Na Vrydagmiddag se 
storm, het `n wonderlike, 
sonnige Saterdagoggend ons 
begroet en is daar al van vroeg 
af in alle erns met die 
voorbereidings begin. 
 
Van vroeg af het ons genooide 
“seniors” begin arriveer.  
Behalwe hulle het van ons 
aktiewe kampers soos bv.  
oom Neels (onder) en tannie 
Rina de Klerk, oom Willem 
(onder) en tannie Martie 
Momberg,  

 

 
tannie Anne wie se “nuwe 
woonwa” nog aan gewerk 
word, ook Willie en Rentsia 
Breytenbach ook die 
geleentheid bygewoon.  
Oom Pieter Reitz het die 
naweek saam met ons 
gekamp, maar tannie Joane 
se gesondheid is so dat sy 
nie ons seniornaweek kon 
bywoon nie.  Oom Pieter, 
dankie dat oom saam met 
ons was en ons bede en 
seënwense vir tannie Joane 
julle as `n familie. 
 
Die tafels-, stoel-, eetgerei 
en die lekkerste eetgoed is 
gedek en voorgesit.  
Daarmee saam natuurlik die 
“urns” vir tee en koffie.  
Die sterkste was natuurlik 
die beste gemmerbier, wat 
ons lanklaas gedrink het.  
Gelukkig het dit nie van 
Sieg se witblits bevat nie!!! 
Indien wel was die “party” 
die heeldag deur!!! 
 
Maar die dag het tog sy 
uitdagings gehad – hoe gaan 
ons tannie Rina daar bo in die 
saal kry, te veel trappe en „n 
seer been werk nie saam nie. 
Maar soos tipiese kampers het 
Klaus en Hennie onmiddelik „n  

 
stoel nader getrek, die tante 
daarop geplaas en soos 
wafferse jong rugbyspelers 
haar daar opgedra! 
 
Wat `n verrassing toe daar uit 
die bloute `n “senior boere 
orkes” arriveer.  Ook `n 
reëling van Sieg (senior), wat 
die “kersie op die koek” was.  
Onderleiding van Jorrie- 
kitaar en vroeër deel van die 
Hamtan Boere Orkes asook 
oom Johnny, konsertina; Phil, 
banjo; Hennie kitaar en 
trekklavier en nog `n 
jongman wat die “baas”-
kitaar en korsetina met 
oorgawe bespeel het, is ons 
almal oorweldig.  Soveel so 
dat ons “gevoelens en voete” 
die musiek nie kon weerstaan 
nie en aan die dans begin 
raak het.  Krank of nie, jy het 
alles ingespan om deel van 
die pret te hê.  As dit nie vir 
die orkes was nie, het die 
“party” na ete ontbind.  
Dankie Sieg vir jou inisiatief 
en bydra!  
 
Van ons “seniors” soos (foto 
onder) tannie Rina en 
tannie Elize Harrington wat 
verlede jaar se Senior Burger 
naweek ook bygewoon het, 



 
het tot laat die middig saam 
met ons gekuier.  Dit het ons 
almal “groot kry lekkerkry” 
gegee met die doel wat 
bereik is.  Almal het 
onderneem dat dit `n 
jaarlikse instelling van 
Rietvallei Streek sal wees 
om ons geliefdes van die 
verlede op hierdie wyse te 
onthaal, as `n blyk van 
waardering vir dit wat hulle 
vir ons beteken. Hulle 
wysheid en kennis is vir ons 
van onskatbare waarde!!  
Die kamp is deur Pieter & 
Johanna, onderskeidelik 
gebied Jakaranda se 
Voorsitter en Senior Burger-
verteenwoordiger, bygewoon 
en het ons as Rievalleiers 
geluk gewens met dit wat 
ons die seniornaweek bereik 
het.  Foto onder: Johanna 
bedank Margriet en Etrishia 
vir „n baie spesiale naweek. 

 
 
Hans en Erna Koekemoer het 
ook die kamp bygewoon.  
Soos aan ons almal bekend, 
het Hans sy Saterdagmiddag 
uitsending oor Radio 
Pretoria, in geheel toegespit 
aan SAWA Rietvallei Streek 
se wonderlike SENIOR 
BURGER-naweek.  Daarmee 
het die luisteraars kennis 
geneem van SAWA en in  

 
besonder van ons senior 
burger aksies. 
 

Na Sondag vroegoggend se 
stortreën, het Willem & 
Marnette van Rensburg, deur 
al die waterpoele oppad na 
Nkwe, by ons aangesluit.  
Soos ons nog altyd uitgesien 
het om `n woderlike naweek, 
soos veral hierdie één, in die 
naam van ons SKEPPER af te 
sluit, het Marnette gelei deur 
die Heilige Gees, deur die 
Woord tot elkeen van ons 
gespreek.   
 
 
 
 
 
 
 
 
 
 

 
 
 
 
 
 
 
 
 
 
 
 

 
 
 
 
 
 
 
 
 
 
 
 

 
Daarmee saam is ons geseën 
deur die wonderlike musiek 
en samesang van Marnus en 
Elize (foto onder, dogter en 
skoonseun van Fritz en 
Etrishia).  Ons dank die HERE 
saam met julle vir die 
besonderse gawes wat julle 
ontvang het en uitleef tot SY 
eer.    

 
SAWA- groete 
Daan en Elize van der Berg 
Dankbare Rietvaleiers.                       
 

Foto onder: So lag mens!! 


